
Praefatio.

Pergimus id quod incepimus Iosephi antiquitatum epitomam edere, ut
augustissimo imperatori et regi nostro, cuius natalis dies adest, specimine aliquo
doctrinae sollemnem honorem debitamque reverentiam exhibeamus. ac prodit
nunc huius epitomae pars tertia usque ad: librum octavum medium perducta;
nam quod proximo anno promisimus fore ut liber octavus totus, nonus deinceps
et decimus una edi possint, id cum aliis causis tum per temporis angustias fieri
non licuit. 4

Et in his quoque libris edendis codice Busbeckiano ita sumus usi, ut
interdum etiam codicis Schleusingensis rationem haberemus; qui etsi non magai
faciendus est (nam cum ex Vaticano gr. mo. 984 exscriptus sit quae bona habet
ex eo petiit) tamen ad Busbeckiani vitia agnoscenda et ad errores meos corrigendos
usus eius fuit haud exiguué. quare iterum iterumque landanda est benevolentia
Schmiederi, gymnasiarchi Schleusingensis, qua factum est, ut etiam nunc
Schleusingensis liber nobis praesto fuerit. denique non parvi pendenda est opera
Godofredi Zedler, iuvenis humanissimi, qui in excatiendo codice illo et in
abstergendis typothetarum erroribus erudita et diligenti manu me adiuvit.

Dabam Marburgi Chattorum a. d. X. Kal. Februarias 1890.

Benedictus Niese.

Hactenus antiqua historia. Voto autem finiendum volumen sit. Superest
enim ut dies festissimus publice indicatur. Imperatoris a¢ Regis Angustissimi
festum natalem civibus universis laetissimum mox celebrabit haec Academia
Deumque optimum maximum, auctorem ac statorem Germanici nominis, sed qui
annum etiam proximom lugubrem esse voluit Augustae Augustissimae atque
Sanctissimae Imperatricis funeribus insperatis, publica voce precabitur, ut custodiat
servet protegat hunc imperii statum, hanc pacem, huius amatissimi denique Principis
iuventutem eumque semper validum sapientem felicem longissima statione uti sinat
mortalibus destinata civinmque ommnium consilia pia foveat, opprimat impia.

. Quorum votorum sollemnium interpres in oeco publico exsistet vir illustrissimus

doctam ex more disputationem votis adnexurus. Eadem sollemnia professores
ornatissimi, iuvenes artium doctarum studiosi carissimi, viri
denique in quocumque honoris gradu collocati, quotquot huic
favent Academiae, ut frequentes ac laeti concelebrent oratoremque benigne
excipiant, Rectore magnifico invitante ea qua par est observantia oramus.




